
Инвестор имеет право на возмещение вреда, причиненного ему в результате издания 
государственными органами актов, не соответствующих законодательным актам Республики 
Казахстан, а также в результате незаконных действий (бездействия) должностных лип лих 
органов в соответствии с гражданским законодательством Республики Казахстан. 

Адамзат дамуы əрқашанда бірқалыпты болған емес. Дүниеде ақ пен қара қатар 
жүретіні белгілі. Түрлі табиғи апаттарды былай қойғанда, əлем екі дүниежүзілік соғысты 
бастан кешірді. Осы залалдарда адам шығындары да орын алды. Мəселен, екінші 
дүниежүзілік соғыс кезінде, түрлі деректер бойынша елу миллионға жуық адам қаза тапты.  

Мемлекеттер апатты жағдай кезінде оның алдын алу, салдарын төмендету жолында 
түрлі шаралар қолданады. Осындай шаралардың бірі – мемлекет аумағында төтенше жағдай 
режимін енгізу. Төтенше жағдай режимін енгізу нəтижелі шара болып есептелгенмен, бұл 
уақытта адам құқықтары тиісті деңгейде сақталмауы ықтимал. Халықаралық құқық 
нормалары мен ұлттық заңнаманы саралай отырып, осы мəселені талдап көрдік. 

Ең алдымен, төтенше жағдайдың мемлекет аумағында енгізудің құқықтық негіздерін 
қарастырып өтсек. Қазақстан Республикасының 2003 жылғы 8 ақпандағы «Төтенше жағдай 
туралы» N 387 Заңының 2-бабына сəйкес Қазақстан Республикасының Конституциясы, 
аталмыш Заң жəне Қазақстан Республикасының өзге де нормативтік құқықтық актілері 
төтенше жағдайды енгізудің құқықтық негізі болып табылады [1]. Дəл осы заңда, сонымен 
қатар, «төтенше жағдай» терминіне анықтама беріліп те кеткен: «Төтенше жағдай – 

азаматтардың қауiпсiздiгiн қамтамасыз ету жəне Қазақстан Республикасының 
конституциялық құрылысын қорғау мүдделерінде ғана қолданылатын жəне азаматтардың, 
шетелдіктердің жəне азаматтығы жоқ адамдардың құқықтары мен бостандықтарына, сондай-

ақ заңды тұлғалардың құқықтарына жекелеген шектеулер белгілеуге жол беретін жəне 
оларға қосымша міндеттер жүктейтін, мемлекеттік органдар, ұйымдар қызметінің ерекше 
құқықтық режимі болып табылатын уақытша шара». Көріп отырғандарыңыздай, бұл 
анықтаманың өзінде-ақ жеке тұлғалар мен заңды тұлғалардың құқықтары шектелуі мүмкін 
екендігі анық айтылған. 

Осы жерде адам құқықтары мен бостандықтарын құқықтық шектеу институтына 
тоқтала кеткен жөн деп санаймыз. Біз білетіндей, 1948 жылғы БҰҰ Адам құқықтарының 
жалпыға бірдей декларациясында, сонымен қатар, 1966 жылғы азаматтық жəне саяси 
құқықтар туралы, экономикалық, əлеуметтік, жəне мəдени құқықтар туралы пакттерде 
адамдардың негізгі құқықтары белгілі бір жағдайларда шектелу мүмкіндігі қарастырылған: 
«Мемлекеттегі төтенше жағдай ұлт өміріне қауып төндірген күнде, жəне ол ресми түрде 
жарияланған болса, пактіге қатысушы мемлекеттер осы пактi бойынша өз міндеттерінен 
жалтару шараларын қиын жағдайдың шиеленiсi талап ететiн дəрежеде ғана жəне бұл 
шаралар халықаралық құқық бойынша басқа да міндеттемелеріне қайшы келмейтiн жағдайда 
жəне нəсiлге, түр-түске, жынысқа, тiлге, дiнге немесе əлеуметтiк текке негiзделген кемсiтуге 
əкелiп соқпайтын жағдайда ғана қолдана алады» [2]. Атазаңымыздың 39-бабының 1-

тармағына сəйкес, адамның жəне азаматтың құқықтары мен бостандықтары конституциялық 
құрылысты қорғау, қоғамдық тəртіпті, адамның құқықтары мен бостандықтарын, халықтың 
денсаулығы мен имандылығын сақтау мақсатына қажетті шамада ғана жəне тек заңмен 
шектелуі мүмкін [3]. 

Жоғарыда аталған «Төтенше жағдайлар туралы» заңға сəйкес, келесі негізгі 
шектеулер енгізілуі мүмкін: 

1) қоғамдық тəртiптiң сақталуын, аса маңызды мемлекеттiк жəне стратегиялық 
объектiлердiң, сондай-ақ халықтың тыныс-тiршiлiгiн жəне көлiк қызметiнiң жұмыс iстеуiн 
қамтамасыз ететiн объектiлердiң күзетілуін күшейту; 

2) төтенше жағдай енгiзiлген жерде жүрiп-тұру еркiндiгiн, оның iшiнде көлiк 
құралдары қозғалысының еркiндiгiн шектеу; 

3) жеке тұлғалардың жеке басын куəландыратын құжаттарды тексеру, оларды жеке 
тексеру, олардың жанындағы заттарын, көлiк құралдарын тексеру; 

4) төтенше жағдай енгiзiлген жерге немесе Қазақстан Республикасының аумағына 
кiруге, сондай-ақ олардан шығуға шектеу белгiлеу; 

5) жиналыстарды, митингiлер мен демонстрацияларды, шерулер мен тосқауылдарға 
тұруды, ойын-сауық, спорттық жəне басқа да бұқаралық iс-шараларды, сондай-ақ туумен, 
үйлену тойымен, қайтыс болумен байланысты отбасылық салт-жораларды өткізуге тыйым 
салу немесе шек қою; 

6) ереуiлдерге жəне заңды тұлғалардың қызметiн тоқтата тұрудың немесе тоқтатудың 
өзге де əдiстерiне тыйым салу; 

7) жарылғыш, радиоактивтi, сондай-ақ химиялық жəне биологиялық қауiптi заттарды 
пайдаланатын заңды тұлғалардың қызметiн тоқтата тұру; 

8) егер төтенше мəн-жайларға байланысты материалдық жəне мəдени 
құндылықтардың жойылуының, ұрлануының немесе бүлiнуiнiң нақты қаупi болса, оларды 
қауiпсiз аудандарға көшiру; 

9) төтенше жағдай енгiзiлген жергілікті жерде ол қолданылатын бүкiл кезең iшiнде 
сайлау жəне республикалық референдумдар өткiзуге тыйым салу; 

10) үкiметтiк байланысты қоспағанда, байланыс желiлері мен құралдарының қызметін 
тоқтата тұру. 

Аталмыш заңның 4-бабы, 2-тармағының 1) тармақшасында көрсетілгендей шекара 
арқылы жаппай өту, конституциялық құрылысын күштеп өзгерту, терроризм, жаппай 
тəртіпсіздік т.б. көрсетілген кезеңдерде төмендегі шектеулер енгізіледі: 

1) коменданттық сағат енгiзу; 
1-1) аумақтық қорғаныс іс-шараларын жүргізу; 
2) баспа басылымдарының мiндеттi даналары мен радио жəне телехабарларының 

материалдарын сұратып алу арқылы бұқаралық ақпарат құралдарын бақылауды жүзеге 
асыру; 

3) төтенше жағдайды енгiзуге негiз болған мəн-жайларды жоюға кедергi келтiретiн 
саяси партиялар мен қоғамдық бiрлестiктердiң қызметiн Қазақстан Республикасының 
заңдарында белгiленген тəртiппен тоқтата тұру немесе тоқтату; 

4) көшiру-көбейту техникасын, радио жəне телехабарларын беру аппаратурасын, 
дыбыс жəне бейнежазба техникасын пайдалануға шек қою немесе тыйым салу, сондай-ақ 
дыбыс күшейткiш техникалық құралдарды уақытша алып қою; 

5) азық-түлiк пен бiрiншi кезекте қажеттi заттарды сатудың, сатып алудың жəне 
бөлудiң ерекше тəртiбiн орнату; 

6) тауарлардың, көрсетiлетiн қызметтердiң жəне қаржылай қаражаттың бiрден бiрге 
өтуiн қоса алғанда, жеке жəне заңды тұлғалардың қаржы-экономикалық қызметтiң жекелеген 
түрлерiн жүзеге асыруына шек қою; 

7) қару, оқ-дəрi, жарылғыш заттар, арнаулы құралдар, улы заттар сатуға шек қою 
немесе тыйым салу, дəрi-дəрмектiң, есiрткi заттардың, психотроптық заттардың, 
прекурсорлардың, сондай-ақ этил спиртiнiң, алкоголь өнiмдерiнiң айналымына ерекше 
режим белгiлеу; 

8) жеке тұлғалардан қару мен оқ-дəрiнi, улы заттарды уақытша алып қою, ал заңды 
тұлғалардан қаруға, оқ-дəрiге жəне улы заттарға қоса əскери жəне жауынгерлiк оқу 
техникасын, жарылғыш жəне радиоактивтi заттарды уақытша алып қою. 

Дүлей зілзала, экологиялық дағдарыс, эпидемия, биологиялық қауіпті заттар 
жайылған тағы да басқа заңның 4-бабы 2-тармағының 2) тармақшасында көзделген мəн-

жайлар орын алған кезде төтенше жағдай енгiзiлген жерде мынадай қосымша шаралар мен 
уақытша шектеулер енгізіледі: 

1) тұрғындарды оларға міндетті түрде уақытша тұрғын үй-жайлар бере отырып 
қауiпсiз аудандарға уақытша көшiру; 

2) карантин енгiзу, санитариялық-эпидемияға қарсы жəне iндетке қарсы iс-шараларды 
жүргiзу; 

3) Қазақстан Республикасының заңдарында белгiленген тəртiппен мемлекеттiк 
материалдық резервтi пайдалану, заңды тұлғалардың ресурстарын тарту, олардың жұмыс 
режимiн өзгерту жəне төтенше жағдай кезiнде қажеттi өнiмдер шығаруға қайта бағдарлау; 

4) авариялық-құтқару жəне басқа да шұғыл жұмыстарды жүргiзу жəне қамтамасыз ету 
қажеттiлiгiне байланысты жағдайларда Қазақстан Республикасының еңбек заңнамасының 
талаптарын мiндеттi түрде сақтай отырып, еңбекке жарамды тұрғындарды жəне жеке 
тұлғалардың көлiк құралдарын аталған жұмыстарды жүргiзуге тарту. 

Бүгінгі күні, өкінішке орай, өршіп кеткен, жалпақ халық үшін «Коронавирус» 
аталынып кеткен COVID-19 пандемиясының əлем бойынша таралуына байланысты көптеген 
мемлекеттер өз аумақтарына төтенше жағдай режимін енгізіп жатыр. Сол мемлекеттер 
қатарына біздің ел де кіреді. Қазақстан Республикасы Президенті Қасым-Жомарт Кемелұлы 
2020 ж. 15 наурыздағы өз Жарлығымен ел аумағында төтенше жағдай енгізді. Жарлықтың 3 
тармағына сəйкес келесі шараларға шектеулер қойылды: 

1) қоғамдық тəртіптің сақталуы, аса маңызды мемлекеттік жəне стратегиялық, ерекше 
режимдік, режимдік жəне ерекше қорғалатын объектілердің, сондай-ақ халықтың тыныс-

тіршілігін жəне көлік қызметінің жұмыс істеуін қамтамасыз ететін объектілердің күзетілуі 
күшейтілсін; 

2) ірі сауда объектілерінің жұмыс істеуіне шектеу қойылсын; 
3) сауда ойын-сауық орталықтарының, кинотеатрлардың, театрлардың, көрмелердің 

жəне адамдар көп жиналатын басқа да объектілердің қызметі  тоқтатыла тұрсын; 

4) карантин енгізілсін, санитариялық-эпидемияға қарсы ауқымды іс-шаралар, оның 
ішінде Қазақстан Республикасы Қорғаныс министрлігінің жəне ішкі істер органдарының 
халықтың санитариялық-эпидемиологиялық саламаттылығы саласындағы қызметті жүзеге 
асыратын құрылымдық бөлімшелерінің қатысуымен жүзеге асырылсын; 

5) ойын-сауық,  спорттық  жəне басқа да бұқаралық іс-шараларды, сондай-ақ  
отбасылық,  атаулы іс-шараларды өткізуге тыйым салынсын; 

6) Қазақстан Республикасының жəне шет мемлекеттердің дипломатиялық қызметінің 
персоналын, сондай-ақ  Қазақстан Республикасы Сыртқы істер министрлігінің шақыруымен 
Қазақстан Республикасына келетін халықаралық ұйымдар делегацияларының мүшелерін 
қоспағанда, Қазақстан Республикасының аумағына көліктің барлық түрлерімен кіруге, 
сондай-ақ оның аумағынан шығуға шектеулер белгіленсін [4]. Бұл шектеулерден адамдардың 
негізгі құқықтары шектелгенін байқаймыз. 

Адам құқықтарының бір бөлігіне мұндай шектеулердің енгізілуі, шын мəнінде, 
олардың басқа да құқықтарын, атап айтқанда денсаулыққа құқығын, қауіпсіз қоршаған 
ортаға құқығын, қауіпсіздікке құқықтарын қорғауға бағытталған.  

Дей тұрғанмен, мұндай шектеулердің өз өлшемшарттары жəне шегі болады. Өкінішке 
орай, бұл сұраққа нақты жауап беру белгілі бір қиындықтар туғызып отыр жəне 
ғалымдардың арасында ортақ пікір қалыптаса қойған жоқ. Олардың көпшілігі адам 
құқықтарын шектеу институтында «орындылық» жəне «өлшемдестік» қағидаларын 
қолдайды. Яғни, ел аумағында төтенше жағдай енгізілген кезде, адам құқықтарын шектеу 
үшін барлық жағынан алып қарағанда өте маңызды негіз болу керек. Бұл жағдайда мемлекет 
аумағында халықтың қауіпсіздігін қамтамасыз ету шаралары мен олардың конституциялық 
құқықтарын шектеу арасында «өлшемдестік», яғни пропорция сақталу керек. Қазақстан 
Республикасының «Төтенше жағдайлар туралы» заңының 17-бабында төтенше жағдай 
кезiнде қолданылатын шаралар мен шектеулер адам құқықтары саласында Қазақстан 
Республикасы бекiткен халықаралық шарттарға қайшы келмеуге тиiс деп көрсетілген [1].  

Жалпы мемлекет төтенше жағдай кезінде адамдарға барлық қолайлы жағдайды жасап 
беруге тырысады жəне міндеттенеді. Заңда айтылғандай, төтенше жағдайды енгiзуге негiз 
болған мəн-жайлардың салдарынан зардап шеккен жеке тұлғаларға тұрғын үй-жайлар 
берiледi, материалдық зиянның орны толтырылады, Қазақстан Республикасының Үкiметi 
белгiлеген тəртiппен жəне шекте қажеттi көмек берiледi [1]. 

Тіпті, адам құқықтарын сақтау мəселелері аймақтық деңгейде бірқатар халықаралық 
ұйымдар, бірлестіктер аясында қарастырылады. Мəселен, Еуропа аймағына Адам құқықтары 
жөнінде еуропалық конвенция жұмыс істесе, біздің елге қатысты ТМД, ҰҚШҰ (ОДКБ), 
ШЫҰ сияқты үкіметаралық ұйымдар аясында қамтылған. Мəскеу қаласында 2005 жылы 26 
қазанда қол қойылған Шанхай ынтымақтастық ұйымы мемлекеттері арасындағы Төтенше 
жағдайларды жоюда көмек көрсету кезінде өзара іс-қимыл жасау туралы келісім дəл осындай 
апатты жағдайларда адам құқықтарын қамтамасыз ету мақсатында өзара көмек көрсету 
мүмкіндігін қарастырады [5]. 

Адам құқықтары мен бостандықтары жəне оны қамтамасыз ету халықаралық 
құқықтың негізгі назарында болатын мəселелер. Оларды құқықтық шектеу институтын 
пайдаланып, асыра пайдалануға жол берілмейді. Төтенше жағдай кезінде орын алатын адам 
құқықтарын шектеулер олардың басқа да құқықтарын, атап айтқанда денсаулыққа, қауіпсіз 
қоршаған ортаға құқықтарын қамтамасыз етуге бағытталған. Біздің мемлекетіміздің 
тарихында да мұндай жағдайлар тəжірибе жүзінде орын алды. Дегенмен, ауырып ем 
іздегенше, ауырмайтын жол ізде дегендей, мұндай төтенше жағдайлардың ел аумағында 
болдырмауға бар күшті жұмсау керек екендігі хақ. 

Introduction 

The history of freedom of movement was originally developed within the framework of the 

right of persons to enter another country. There is also another point of view, according to which 

the right to freedom of movement is the result of the development of the fight against the 

restrictions of immigration policy [1, p. 27]. 

Based on the content of Article 12 of the ICCPR, the main components of the right to free 

movement and freedom of choice of residence can be distinguished: 

1) free movement and choice of place of residence within the territory of the state; 

2) the right to leave and the right to enter one’s own country. 
Restriction of freedom of movement and freedom of choice of residence is possible only if 

it: a) is prescribed by law, b) is necessary to protect state security, public order, public health or 

morality or the rights and freedoms of others (persons), c) is compatible with recognized in the 

Covenant by other rights. 

Main part 

In the Republic of Kazakhstan, freedom of movement and freedom of residence are 

guaranteed by Article 21 of the Constitution of the Republic of Kazakhstan. 

The movement of citizens within the country is regulated by such regulatory legal acts as the 

Law of the Republic of Kazakhstan dated July 22, 2011 

“On migration of the population” (hereinafter - the Law “On population migration”), Rules for the 
registration of internal migrants. 

A.2 Art. 51 of the Law "On Migration of the Population" imposes an obligation on citizens 

to register at the place of residence and at the place of temporary stay in accordance with the 

